Skipsbyggjarbygda Sagvåg, og båtane som er bygde her





Av Svein Ottesen. Dagsett 29. november 1998 





Sagvågen kystlag har, i samband med større arrangement, gjeve ut tre hefte om lokalhistoriske emne. Hefta har teke for seg skipsbyggeria i Sagvåg, bygningane på Ottesen Skibsbyggjeri, og næringshistoria i Sagvåg. Det var no naturleg for oss å prøva å laga eit hefte med oversyn over produkta som er leverte frå skipsbyggeria i Sagvåg.





Arbeidet med å laga lister over båtane som er bygde i Sagvåg, har gått over fleire år. Asbjørn Aasheim har gått gjennom protokollar og rekneskapsbøker, aviser og gamle bilbrev. Bilbrev vil seia heimelsbrev, den attesten som følgjer alle nybygde skip. Vert utsteden av verkstaden, og inneheld skipsopplysningar som byggjeår, eigartilhøve, byggjenummer og tekniske spesifikasjonar. 


Sigurd Ottesen har dei siste ti åra arbeidd med å samla opplysningar, spesielt frå Ottesen Skibsbyggjeri, og frå verven i Breiavikjo. Me har vore i kontakt med fleire som har vore med å byggja båtar i Sagvåg, og har fått tilleggsopplysningar den vegen. 





Allereide tidleg i arbeidet fann me ut at det ikkje er mogleg for oss å laga eit fullt oversyn over alle båtane som har vorte sjøsett i bygda. Til og med den seinare historia er lite tilgjengeleg. Mellom anna er det usikkert om me har klart å få med ei full liste frå Elektrosveis, sjølv om første båten derifrå vart levert så seint som i 1954. For skipsbyggjeriet på Holmen er det òg store hol. Me har likevel bestemt oss for å gje ut dette heftet no. 





For dei som saknar oversyn over dei 100 båtane som per i dag  (29.11.1998) er bygde ved Risnes Sønner AS, kan me opplysa at dei, i samband med jubiléet sitt, vil gi ut ei jubileumsbok om verksemda. Den ser me fram til, og me reknar med at den òg vil innehalda liste over alle byggjenummera.





Me veit at mange som me ikkje har vore i kontakt med, må ha fleire opplysningar, eller kan retta på noko av det me har skrive. Me vil at alle de som har noko å fortelja om båtane, eller skipsbyggjeria, tek kontakt med Asbjørn Aasheim, Sigurd Ottesen eller Svein Ottesen. På den måten vil me kunna samla meir stoff om dette, for oss svært interessante lokalhistoriske emnet. 





Dersom nokon som les dette kjenner historia til ein eller fleire av båtane de finn på listene, så skriv det ned, og send det til oss. Det kan i så fall vera utgangspunkt for ei seinare utgjeving, i regi av Sagvågen Kystlag. 





Takk til annonsørane våre. Utan støtte frå verksemdene som har kjøpt annonsar, ville det ha vore umogleg å gje ut heftet. Ei særskild takk til typograf Rolf Ottesen, som gong etter gong har lagt inn nye rettingar, etter kvart som me har funne fleire båtar. 





Kos deg med heftet, og lat deg imponera over den utrulege mengda av båtar som er bygde i Sagvåg - skipsbyggjarbygda i Sunnhordland.





--------------------------------------------------------------------------------------------------------------------------------------





OTTESEN SKIBSBYGGJERI





Bygningar o.a. som endå står att





Skrive av Svein Ottesen





Sjå teikning





Ottesen Skibsbyggjeri på Jensaneset vart starta av Otte Ottesen i 1825. Dei første åra var eigedomen festa frå Vikanes-garden, og kjøpt i 1908. Namnet Jensanes kjem frå Jens Hansson, som bygsla Jensaneset på 1640-talet. 


Skipsbyggeriet i Breiavikjo starta i 1890. I 1930 vart desse skipsbyggeria slegne saman, etter at Breiavikjo gjekk konkurs i 1919.








--------------------------------------------------------------------------








A. Gamleverven





Den eldste delen av verven (verftet) lå inst i vikjo, nedanfor Donkeyhuset. Bygningane som stod her, vart rivne etter andre verdskrigen, då dei to grå plankeskura vart bygde.








-----------------------------------------------------------------------------





15. Donkeyhuset





Byggjeår om lag 1915. Før den tid var det gangspel her.





Funksjon: Spel til opphal av båtar i Storaredno. Ein kunne nytta kasteblokk, og forandra retningen på draget, slik at ein kunne setja opp andre renner, til å dra opp båtar på, etter behov. Ein drog gjerne opp to båtar i same redno. 





Talet på personar: Ingen faste, men éin person var ansvarleg for opphal av båtar (meisteren), og éin var ansvarleg for stimkjelen.





Utstyr/verktøy: Her står ein dampkjel (donkeykjel) og eit stort spel (trålevinsj). Sliskinga i redno gjekk føre seg ved at ein la ei sliske (plank) i botnen av redno, som kjølen kvilte på, og ein hadde putetre på sidene av båten, for å hindra at han velta.





---------------------------------------------------





10. Raugabuo





Byggjeår: Eldste bygningen som står att på verven, mest truleg bygt i 1870-80-åra. Opphavleg bygt i éin etasje. Der Raugabuo no står, var det eit «svaberg» som vart nytta til kjølhaling av båtar. 





Funksjon: Huset (loftet) har vore nytta til «hybelbygg» for arbeidarar på verven. Ein har òg lagra finare materialar i huset, og i seinare år hadde arbeidarane verktøykistene sine ståande her. 





Talet på personar: Ingen faste





Utstyr/verktøy: Ikkje noko som ein veit om.





-------------------------------------------------





19. Gamlabrakko





Byggjeår: Om lag 1906.





Funksjon: Hybelhus for så mange som 16 av arbeidarane på verven, i fire rom, kvar med fire personar. 


Kjøkendelen av huset vart påbygt seinare. Dette kan ha skjedd i samband med at ein slutta med matservering i Brakko.





Talet på tilsette: Ei kokke





---------------------------------------------------------------------------





20. Plankeskur





Dei grå plankeskura vart bygde etter krigen (i 1945-46), for å tørka og lagra furu i det eine skuret, og eik i det andre skuret. Det einetasjers plankeskuret har òg sirkelsag.








---------------------------------------------------------------------------





1. Kontorbygget med smie, snikkarverkstad og verkstad og kontoret.





Byggjeår: Om lag 1918





Funksjon: Kontor, administrasjon for båtbyggeriet, og for sildoljefabrikken (1920-1926) på Flatholmen.





Talet på personar: Administrasjon: Ein skipsbyggjar (sjefen), ein skipsbyggjar (verksmeister), ein båtkonstruktør (teiknar)og to bokhaldarar (kontorfolk). 





Utstyr: Teiknebord, kontormaskinar, slik som skrivemaskin, reknemaskin, den første telefonen på Jensaneset, safe (seif), arkiv m.m.





--------------------------------------------------------------------------------








1. Snikkarverkstaden





Byggjeår: same huset som kontoret, altså då om lag 1918





Funksjon: snikkarverkstad med produksjon av dørar, karmar, leiderar, skipsinteriør m.m. 





Talet på personar: På det meste fem faste snikkarar.





Utstyr/verktøy: Kombinert sag/fres (1934), avrettar og tjukkleikshøvel, i tillegg til høvelbenkar og ulikt handverktøy, for «fint snikkararbeid». I tillegg var det vedomn med limpanne på. 








------------------------------------------------------------------------------------





1. Loftet.





Materiallager over snikkarverkstaden (edel- og hardvedlager for snikkarverkstaden)





Drevloft over kontoret, der arbeidarane sat og spant drev. Dette skjedde gjerne om morgonane om vinteren, medan dei venta på at det skulle verta arbeidslys ute, og det skjedde etter middagspausen.





----------------------------------------------------------------------------------------





3. Smio





Byggjeår: Same huset som kontoret, altså om lag 1918





Funksjon: smie med produksjon av litt spesialverktøy til verven, boltar, beslag osb. Her «galvaniserte» ein sjølv boltane, ved å ha dei i syrebad, og etter det i sink. 





Talet på personar: To smedar og to oppslagarar (han som slo). Smedane var ettertrakta fagarbeidarar, og hadde betre betaling enn dei vanlege skipstømmermennene. 





Utstyr/verktøy: To avl (eser, eller fyrstader, uttalast avel '), smiehammar (lufthammar) med reimdrift, amboltar, skrustikker og anna nødvendig handverktøy. Utanfor smia stod saksa og lokkemaskinen. Desse maskinane, og smiehammaren, vart kjøpt brukte i 1928.





------------------------------------------------------------------------------------------





2. Verkstaden





Byggjeår: I same huset som kontoret, altså om lag 1918.





Funksjon: Motorreparasjonar, dreiing, boring, gjenging, og elles alt «verkstadarbeid» som det var trong for på verven.





Talet på personar: To faste mekanikarar





Utstyr/verktøy: Dreiebenk, boremaskinar, pumpe som skaffa vatn til spyling av båtane. 


På utsida av huset stod «lokkemaskinen», som dei nytta til å laga «naglahol» i jarnplatene med. For seinare klinking.





-------------------------------------------------------------------------------------------





11. Oppgangssaga








Byggjeår: 1912 (saga vart kjøpt brukt).





Funksjon: Produksjon av plank, spantematerialar, bjelkar, og elles alt som skulle skjerast av ein tømmerstokk, og som det var trong for i skipsbygginga. 





Talet på personar: Fem-seks mann, av dei éin sagmeister.





Utstyr/verktøy: Opphalet/sleipo, der ein drog tømmeret opp frå sjøen, med rotenden først. 





Oppgangssaga. Slipesteinane. Filebenk, for manuell filing av sagblad. 





På loftet hadde dei éin slipemaskin til bandsagbladet, éin til sliping av høveltenner, og éin til å slipa blada på sirkelsaga. Alle verktøya/maskinane her vart drivne av ein 20 hk Rubb, før ein fekk elektrisitet. 


På utsida av huset hadde dei ein stor kumme for kjølevatn. Dei førte eksosen inn i eit tomt oljefat, for å redusera faren for brann. 





Når tømmeret var saga opp, vart det lagt til tørk i eitt av dei tre plankeskura, eller ute, men då under provisoriske tak. 





Det var store mengder tømmer som gjekk gjennom saga, det vert fortalt at ein gong flåta dei 723 stokkar frå Hardanger på ein gong. Det kunne liggja tømmerflåtar i heila Breiavikjo, og innafor Seglneset. Jamfør namnet Tømbervika den dag i dag, heilt inst i Sagvågen.





-------------------------------------------------------------------------





13. Plankeskuret





Byggjeår: Dette er det saghuset som opphavleg stod i Teinevikjo på Skotabergsio. Maskinane som var i dette saghuset (mellom anna bandsaga), vart plasserte i andre hus på Jensaneset. Huset vart flytta til Jensaneset om lag 1921. 





Funksjon: Plankelager





--------------------------------------------------------------------------








11. Satippen, Samokaien








Her tømde ein samoen frå oppgangssaga, og laga på denne måten ein kai, der ein hadde «bane» til å frakta planken som skulle til dei to grå plankeskura inne i vikjo. Før var bandsaga og sirkelsaga plassert inne i vikjo, der det grå plankeskuret no står. 





----------------------------------------------------------------------------





12. Peiso. Plankestimar





Vart nytta til å stima plank m.m., for å «mjuka opp» materialen, slik at han kunne formast inntil spanta osb. Ein kunne òg ta stim frå donkeyhuset til peiso. Den første peiso var av tre. Ingen jobba her fast. 





-------------------------------------------------------------------------------








7. Slipphuset








Byggjeår: 1919 (eldste slippaboka som ein har, viser at M/J «FREDSVIK», vart slippa her den 30. januar 1920. 





Funksjon: Spel for patentslippen, og som kompressorhus (dette vart bygt seinare, i 1932). 





Slippen vart driven av ein 7 hk Aktiv semidiesel. Kompressoren, som kom ifrå gruvene, gav luft til klinking, rustpikking, og til spelet i donkeyhuset. 


Kompressoren var opphavleg ein 30 hk Gideon, firetaktars dieselmotor. 





Talet på personar: Ingen på full tid, men verksmeisteren var ansvarleg for slipping. Ved ekstra tunge hal, stod ein mekanikar, Amund Hetlelid, frå verkstaden og gav Aktiv-en parafin direkte på stempelet, for å få han til å yta maksimalt. 


Nokre av dei største og tyngste båtane som vart slippa her, var: 


«FORTUNA», « VIRA», « VÅRDAG», «MARIE ANTOINETTE» og «LØNNINGDAL I» (120 fot).





Utstyr/verktøy: Spel drive opphavleg av semidieselen Aktiv, og seinare av elektromotor. Kompressoren var driven av ein elektromotor. 





---------------------------------------------------------------------------------





8. Bandsaga





Byggjeår: Første byggjesteg: 1930-åra, andre byggjesteg noko seinare





Funksjon: Spant, hudplankar, garnering m.m. vart skore til, forma og høvla her.





Talet på personar: Ingen faste, men «alle» var innom her.





Utstyr/verktøy: Bandsag, kløyvsag, sirkelsag, avrettar, tjukkleikshøvel og naglefres. 





-------------------------------------------------------------------------------------





4. «Fabrikken»/Salteriloftet





Byggjeår: 1916. 





Funksjon: Lager. Butikk (Sagvåg Skibshandel til 1926)





Sildesalteri. Dette huset var opphavleg ikkje ein del av Ottesen Skibsbyggjeri, men var eigd av same gruppa som dreiv tønnefabrikken på Holmen, og sildoljefabrikken på Flatholmen.





Seinare gjekk bygningen inn som ein del av skipsbyggeriet, og vart nytta til lager, matsal, garderobe, riggarloft og malarbu. 





Talet på tilsette: To mann på lageret, og ein riggar.





Utstyr/verktøy: Riggarverktøy, vekter, vinde med meir.





---------------------------------------------------------------------------------------------





5. Plateverkstaden





Byggjeår: Om lag 1953.





Funksjon: Tilverking av plater m.m. for bygging av stålbåtar, kjelar osb.





Talet på tilsette: 10-12 personar, som berre dreiv med jarnarbeid. 





Verktøy/utstyr: Valse, knekkemaskin, brennemaskin, sveiseapparat, bor, kranar, m.m. 


Det vart seinare bygt ein røyrleggjarverkstad i tilknyting til plateverkstaden.





---------------------------------------------------------------------------------------------------








6. Brannstasjonen





Byggjeår: 1946





Funksjon: Oppbevaringsstad for brannsløkkingsutstyr som høyrde til på verven. 





Talet på personar: Ingen faste, men ein av arbeidarane var utpeikt til brannsjef. Alle tok del i sløkking, dersom eld kom laus.





Utstyr: Brannpumpe (manuell) kjøpt frå Stord kommune  (ca. 1935), og bensindriven brannpumpe av nyare modell (ca. 1942). Denne pumpa var bygt av lettmetall, og vart ganske snart øydelagt, ho tålte rett og slett ikkje vatn! 


I tillegg var her slangar m.m.





-------------------------------------------------------------------------------------------------------





21. Sykkelskuret





Parkering av syklar. Bygt på slutten av 1930-talet.





--------------------------------------------------------------------------------------------------------





22. Sur-apalen





«Spisesalen» som vart nytta frå 17. mai, og utetter heile sommaren. 





----------------------------------------------------------------------------------------------------------





23. Bekagryta





Her kokte ein bek, som ein nytta til å tetta natene, etter at ein hadde drive dei. Før ho vart plassert her, stod ho ved peiso.





---------------------------------------------------------------------------------------------------------------- 





 Vegen





Denne vart bygt om lag 1920.





------------------------------------------------------------------------------------------------------------------





9. Beddingen (Lusavikjo)





Nytta til nybygg og «tyngre» reparasjonar. 


Her, og på slippen, var hovudstyrken av dei tilsette i arbeid. Historia seier at det på det meste har stått så mykje som ni båtar, av ulike storleikar, oppspanta på verven, i tillegg til båtar som vart reparerte. Då forstår ein at det har vore så mykje som 150 tilsette på verven, medrekna sildoljefabrikken, på det meste. Beddingen vart støypt i betong i 1953, samstundes med bygginga av plateverkstaden (5). 





------------------------------------------------------------------------------------------------------------------





24. «Øvratunet»





Dette er det eldste huset på Jensanes. Bustadhus bygt for Otte Ottesen, kan henda så tidleg som i 1750.





----------------------------------------------------------------------------------------------------------------------





25. Løo





Bygt før 1880. Løe for «Øvratunet».





------------------------------------------------------------------------------------------------------------------------





26. «Neratunet»





Bustadhus bygt for Nils A. Ottesen i 1909. Rommet til venstre for inngangsdøra vart nytta som kontor for verven, før kontoret på Jensanes vart bygt, i 1918.





-----------------------------------------------------------------------------------------------------------------------------





Sildoljefabrikken. Tønnefabrikken og «Fabrikken» (Salteriloftet)





I 1919 skipa Gunvald Ottesen, Nils Ottesen og Ånen Vikanes aksjeselskapet Sagvåg Sildoljefabrikk. Det var nokolunde samstundes med at fabrikken på Kjøtteinen òg starta opp.


Dei bygde sildoljefabrikken på Flatholmen (1920, brann ned til grunnen i 1926).





Tønnefabrikken på Sagholmen/Holmen (bygt 1917) var eigd av Gunvald Ottesen,  Nils Ottesen, Ånen Vikanes og Henrik Sagvåg, alle med kvar sin firedel. 





Fabrikken (Salteriloftet) vart bygt i 1916.





Ovannemnde selskap vart administrert frå kontoret på Jensaneset, og hadde for det meste tilsette frå skipsbyggeriet, av di sildoljeproduksjonen var eit utprega sesongarbeid. Verksemdene dreiv med kjøp av fisk, vidareforedling og sal, både innanlands og utanlands. Etter brannen i 1926 gjekk selskapet konkurs, og fabrikken (Salteriloftet) vart sidan selt til Ottesen Skibsbyggjeri. 


Gunvald Ottesen, Nils Ottesen og Henrik Sagvåg sine delar av tønnefabrikken, vart selt til Sverre, Per og Nils B. Ottesen, i 1935. I 1961 vart den siste fjerdedelen av eigedomen overdratt til Per Ottesen. Sildoljefabrikken vart aldri bygt opp att etter brannen.  





------------------------------------------------------------------------------------------





16. Breiavikaverven








Breiavikaverven låg i Breiavikjo, og på Sandholmen. Starta i 1890 av Otte Nilsson Ottesen.  Eigedomen vart festa frå Vikanes-garden. 





Breiavikjo, med Sandholmen, vart skjøtt frå Nils B. Ottesen i januar 1912. Det var i ein kort periode både den største, og den mest moderne av dei to skipsbyggeria, med i overkant av 50 tilsette, men Breiavikeverven gjekk konkurs i 1919. I 1930 vart Breiavikeverven kjøpt av Jensanesverven, som er det same som Ottesen Skibsbyggjeri. 





I 1924 - 1925 bygde den ovafor nemnte Nils B. Ottesen to båtar, på om lag 62 fot, på Tjøregrovneset, mest truleg av di banken då disponerte verven i Breiavikjo. 





------------------------------------------------------------------------------------------





17. Patentslippen i Breiavikjo





Byggjeår: Om lag 1912, den eldste patentslippen i distriktet. 





Funksjon: Landsetja båtar.





Talet på tilsette: Ingen faste, men ein var ansvarleg for slippinga.





Utstyr/verktøy: Spel som vart driven av ein 12 hk Rapp. 


Ein nytta kasteblokk på slepet, slik at ein òg drog opp båtar på sida av slippen, på ein mindre slipp. 


Når ein slippsette båtar, var det ein person i slippahuset som køyrde spelet, tre mann om bord for å regulera festa i horna og i boien, og to mann i vervabåten, for å stikka putene under båten.





I Ottesen Skibsbyggjeri si tid (om lag 1939) låg det føre planar om ein stor slipp i Breiavikjo, nedanfor Helmershuset (inntil 1500 dødvekttonn). Det vart skote ut og planert, og det vart kjøpt inn H-bjelkar, men slippen vart aldri bygt, grunna krigsutbrotet i 1940.





-----------------------------------------------------------------------------------------------------------------------








18. Breiavikjo og Sandholmen





Her var det smie (bygt 1917), der Nils-en sitt naust står i dag (1998), oppgangssag, sirkelsag m.m. , med andre ord eit heilt skipsbyggeri. Det meste av utstyret som stod her, vart flytta ut på Jensaneset. Oppgangssaga vart selt til Kvednaneset på Fitjar, og bygget som saga stod i, vart flytta til Sagvåg. Dette brann seinare ned (butikken til Magnussen). Det stod også ei brakke i Breiavikjo, under berget nedanfor «Helmeren». Denne vart flytta til Sandholmehaugen (Salomonshaugen), om lag 1935.





-------------------------------------------------------------------------------------------------------------------------------





Nedanfor finn du eit oversyn over dei stadane ein veit at folk har bygt båtar i Sagvåg. Pensjonert skipstømmermann, Sigurd Ottesen, har skrive artikkelen. Sjå teikning.


-----------------------------------------------------------------------------------------








SAGVÅG - ein båtbyggjarplass frå 1820 og like til i dag


-----------------------------------------------------------------------------------------








VERVATÅNO (Seglneset)





Den første mannen eg veit om som bygde båtar her i Sagvåg, var Anders Arnesen Kjærevik, Varaldsøy. Han levde frå 1789 til 1864. Han budd på Sætre, som var ein husmannsplass under Vikanes.





Det var små sildejekter (40 - 50 fot lange) han bygde. Anders Arnesen Kjærevik heldt til med båtbygging på Vervatåno, eller Seglneset.





--------------------------------------------------------------------





JENSANES





Otte Ottesen starta Ottesen skibsbyggjeri i 1825. Då var han 23 år gamal. Læretida hadde han hjå ovafor nemnte Anders Arnesen Kjærevik, på Vervatåno. 





Nils Ottesen, son til Otte, overtok Ottesen skibsbyggjeri i 1870. Nils var ein drivande kar: Han var skipsbyggjar, los, sagmeister, og ein kjempegod kjøkemeister. Litt av ein storsongar var han òg, fortel soga. 





Kisen frå A/S Stordø Kisgruber vart i dei tider rodd frå gruvene, over Storavatnet, til Sagvåg. Båtane som skulle henta kisen inst i Sagvåg, vart losa av Nils Ottesen. 





Han var òg den første som kravellbygde båtar på Jensanes. Han levde frå 1834 til 1901. 





Gunvald og Nils, sønene til Nils Ottesen, tok over verven, etter at faren døydde, i 1901. Dei fekk seg tidleg både slipp, oppgangssag og sirkelsag, og då tykte dei at dei var godt hjelpne. Dei bygde utruleg mange båtar i dei femti åra dei dreiv verven. 215 byggjenummer vart det på dei åra. 





I 1952 overtok nokre av sønene etter Gunvald og Nils Ottesen verven. Det var Reinert N. Ottesen, Nils G. Ottesen og Leif G. Ottesen. Dei dreiv verven i tretti år. 


På det meste var det om lag 100 mann tilsette på Ottesen skibsbyggjeri. 





No er det femte generasjon Ottesen som driv verven, men dei leiger han vekk til Sagvåg Båtservice. 





----------------------------------------------------------------------------------------------------------------





BREIAVIKJO





Eldste bror til Gunvald og Nils Ottesen, Otte Nilsson Ottesen, starta med båtbygging i Breiavikjo i 1890. Han bygde mange og fine båtar. Otte fekk bygt den første patentslippen i Sagvågs-bygda. 





Han fekk reist opp ein maskinverkstad, pluss hus som inneheldt oppgangssag og sirkelsag. 





Alt dette vart reist opp på Sandholmen. I 1919 gjekk verven konkurs, og i 1930 vart denne verven slegen saman med Ottesen skibsbyggjeri, og husa på Sandholmen vart rivne. 





------------------------------------------------------------------------------------------------------------------





TJØREGROVNESET





Nils B. Ottesen, son til Otte Nilsson Ottesen, bygde i åra 1924-1926 nokre båtar på Tjøregrovneset, mellom andre motorsiglaren «Undal». Det er ikkje noko att av denne vesle verven no, men i si tid var det stor aktivitet, med 30 mann tilsette på det meste.





---------------------------------------------------------------------------------------------------------------------





HOLMEN





Holmen båtbyggeri er ein liten verv som var i drift mellom 1930 og 1965. Dei bygde mange mindre båtar i den tida, med 25 tilsette på det meste. Det var Per og Sverre Ottesen som dreiv Holmen båtbyggeri. 


Willy, son til Per Ottesen, har enno slipp på Holmen, der han dreg opp småbåtar for botnsmørjing, og ymse småreparasjonar. 


Odd Hans Willy Ottesen (f. 1927) døydde 11. oktober 2004.


-------------------------------------------------------------------------------------------------------------------------





ERIKSØYRO





Eriksøyro var eit treskipsbyggeri i Sagvåg, som vart starta i 1934. Dei bygde fjorten svært fine båtar i den tida dei dreiv verven der, mellom andre «Aura». Det var Fredrik og Asbjørn Aasheim, saman med Bernt Valvatne, som hadde verven fram til 1956. No er det to av sønene til Asbjørn Aasheim som har slipp der dei dereg opp småbåtar, og driv meir som ein «marina». 


På det likaste var det tilsett om lag 20 mann på Eriksøyro. 





--------------------------------------------------------------------------------------------------------------------------





SKJEPAVIK





Fartein Håkonson Vikanes, og sonen Arne, fødd 1849, bygde båtar inst i Sagvåg i 1870-åra.





-----------------------------------------------------------------------------------------------------------------------------





RISNES OG SØNNER, NO SKARVELAND AS





Risnes og sønner starta opp med båtbygging i 1949, og driv for fullt endå. Dei har bygt jarnbåtar i alle desse åra, og har heile tida hatt nok å gjera, flinke og likandes folk som dei er.





------------------------------------------------------------------------------------------------------------------------------





SEGLNESET





Elektrosveis vart starta i 1952, av Gustav Alsaker og Trygve Ottesen. Dei bygde jarnbåtar på Vervatåno, same staden som Anders Arnesen Kjærevik bygde klinkerjekter i 1820. 





No har Leirvik Sveis (Leirvik Module Technology i 2004) overteke plassen, og har endra namnet til Seglneset, det er no ei oljeretta verksemd.





---------------------------------------------------------------------------------------------------------------------------------





VALVATNE TRELAST





Eg vil til slutt nemna saga til Valvatne i Sagvåg. Den står nemnt i bøker alt i 1564, så det må ha vore ein gamal og god arbeidsplass.





------------------------------------------------------------------------------------------------------------------------------------





SAGVÅG SOM BÅTBYGGJARSTAD





Det har vore sagt at i Sunnhordland har det vore bygt båtar i mest kvar ei vik, og på kvart eit nes. Det er vel litt overdrive, men i Sagvåg høver utsegna godt. Her ligg byggjeplassane tett i tett; Jensaneset, Breiavikjo, Vervatåno (Seglneset), Holmen, Skjeparvik, Eriksøyro og Tjøregrovneset. 





Der det var plass til å strekkja ein kjøl, der gjorde dei det. Nokre skipsbyggeri var i drift berre ein kort periode,      


andre i eit par mannsaldrar, medan det største, Ottesen Skibsbyggjeri, på Jensanes, bygde båtar i nærare 150 år. I dag er det Risnes Sønner (Skarveland AS) som fører båtbyggjararven vidare i Sagvåg. Dei arbeider med moderne materialar, men den framtidsretta verksemda til Risnes tuftar seg på røynsler og kunnskapar som grunnleggjaren av verksemda skaffa seg som smed på treskipsbyggeria i Sagvåg.





Sagvåg har òg andre industritradisjonar, og det er all grunn til å tru at sagbruket til Valvatne har vore ein viktig leverandør, og ein føresetnad for skipsbyggeria. 





Kisutvinninga på Litlabø har òg vore med på å prega bygda. I tillegg til gruvesamfunnet på Litlabø, var Sagvåg utskipingshamn for kisen. 





Under kan du lesa meir om den rike næringshistoria i bygda.





-------------------------------------------------------------------------------------------------------------------------------





VERVATÅNO (Seglneset)





Andreas Arnesen Kjærevik var den første me kjenner som dreiv med båtbygging i Sagvåg. Han kom frå Varaldsøy, og bygsla seg ein husmannsplass under Sætre i Sagvåg, mellom 1810 og 1820. Anders hadde sannsynlegvis lært skipsbyggarfaget hos far sin, som var skipsbyggar og smed. 





I Sagvåg fann Anders fleire viktige føresetnader for skipsbygging. Her var det god hamn, sagbruk, og rikeleg med skog på dei kringliggjande gardane. Det rike vårsildfisket i ytre delar av Sunnhordland skapte stor aktivitet, og det var trong for båtar.





Byggjeplassen sin etablerte Anders på Vervatåno, der Seglneset ligg i dag. 





Det var for det meste klinka jekter, mellom 40 og 60 fot, Anders bygde på Vervatåno. 





Anders tok nokre lokale gutar i lære som skipstømmermenn, og ein av dei var Otte Ottesen Jensanes, mannen som grunnla Ottesen Skibsbyggjeri. 





------------------------------------------------------------------------------------------------------------------------------------





SKJEPAVIK





Fartein Håkonsen Vikanes, og sonen Arne, fødd 1849, bygde båtar inst inne i Sagvåg i 1870-åra.





Så seint som i 1933 vart det her bygt ein gavlabåt for Severin Vikanes.





Det var Aasheim & Valvatne som bygde denne, før dei etablerte seg på Eriksøyro. 





----------------------------------------------------------------------------------------------------------------------------------  


     


OTTESEN SKIBSBYGGJERI





Otte Ottesen Jensanes starta med båtbygging på Jensanes då han var 23 år gamal, i 1825. Læretida hadde han hjå Anders Arneson Kjærevik, på Vervatåno. 


I fjøra like nedanfor stovehuset, var det ein høveleg plass for jektebygging, og skipsbyggeriet, som han starta sommaren 1825, bygde båtar til litt inn på 1960-talet.





Dei første båtane han bygde på Jensanes, var klinka jekter på rundt 50 fot. Frå 1839 bygde han kombinerte klinka og kravelte jekter, og etter 1845 ser det som om alle båtane er kravelte. 





I 1860 skipa Otte eit skipsverv i Risøyvågen i Haugesund. Sidan flytta han til Hasseløy, òg i Haugesund, med verven, men døydde alt i 1864, berre 62 år gamal. Enkja greidde å halda verven i gang nokre månader, før det gjekk konkurs.





I 1868 overtok sonen, Nils, båtbyggeriet på Jensanes. I den tida Nils arbeidde på verven, kom kravellbygginga for fullt. Det var ein ny måte å byggja båtar på, før var det berre klinking som vart utført. 


Nils Ottesen var ein aktiv mann. Ved sida av verva-arbeidet, var han los på båtane som kom til Sagvåg, for å henta kis frå gruva på Litlabø. Båtane losa han om lag til Haugesund, og det vert fortalt at han hadde med seg robåten, og då han var ferdig med los-jobben, sette han båten på sjøen, og sigla heim til Jensanes.


Dei mørkaste vintermånadane arbeidde Nils på saga til Valvatne. Der saga han båtmaterialar, som skulle vera klare for bruk når våren kom, og han kunne ta til med båtbygging att. 





Nils Ottesen var den første her i distriktet som sette båtar på land med gangspel og kjølrenne. Det var naudsynt, for han reparerte båtar ved sida av nybygging. 





Det var jekter, skøyter og kutterar han bygde på den tida, og det er båtar ein har sett att på Jensanes. 





«Nordlyset», ei jekt, vart bygt her på Jensanes i 1890. Siste mannen som åtte ho, var ein amerikanar som skulle ominnreia ho til lystfartøy, men diverre vart ho pårend og sokk i Raunefjorden, der ho enda sine dagar. Ein veit ikkje om det finst båtar Nils Ottesen bygde, som endå er i fart.





Då Nils Ottesen døydde, i 1901, var eldste sonen, Otte Nilsson Ottesen, byrja med eige skipsbyggeri i Breiavikjo (frå 1890), så det var dei to yngste sønene til Nils, Gunvald og Nils Andreas, som overtok båtbygginga på Jensanes. Dei var då svært unge, Gunvald (fødd 1881) var 20, og Nils Andreas (fødd 1884) berre 17 år, men dei hadde pågangsmot, og sette i gang. Dei arva sjølvsagt erfarne og gode vervaarbeidarar, etter den tid faren dreiv. Tomas Nes fortel at Nils Andreas var i lære hjå Gravdal på Sunde. Der var ein sommar og ein haust, for å setja seg inn i korleis dei dreiv på Sunde. Det var heilt sikkert ei god og lærerik tid for Nils Andreas, for det viste seg at han var ein svært dugande skipsbyggjar. Saknet etter han vart stort, då han, etter nokre år med sjukdom, døydde så altfor tidleg, i 1943, berre 59 år gamal. .           





Første båten dei to unge skipsbyggjarane leverte frå Jensanes var ei skøyte, «Horda», 42 eller 43 fot lang, 15 fot brei, og 6 ½ fot djup. Ho vart levert til Ånen P. Vikanes i 1902. 





Seinare vart mange slags båtar leverte frå Ottesen Skibsbyggjeri. Det var motorkutterar, skøyter, ishavsskuter, slepebåtar, prammar og flytekranar. Til Bergen vart det i krigsåra (første verdskrigen) mellom anna levert tre motorskonnertar,  på 500 tonn kvar. Ein 500-tonnar er levert til Måløy, og den største båten som er levert, var eit dampskip på 600 tonn, til Stavanger. Det var D/S «Solnut», i 1920. Byggjenummer 128. 





Det var Nils B. Ottesen som byrja å byggja denne båten, i Breiavikjo, men han gjekk konkurs, og Gunvald Ottesen kjøpte skroget, og flytta det til Jensaneset, der båten vart gjort ferdig, og sidan selt til Stavanger.





I 1919 vart det bygt ein stor patentslipp, så ein kunne landsetja fartøy på 100 fot kjøl. På same tid vart det bygt to større hus for arbeidarane. 





Den eine bygningen var gamle kontorbygningen, frå Skrivargarden i Kårevik. I 1918 eller 1919 vart kontorbygningen reist, med mekanisk smie og verkstad i første høgda. Attåt dette vart det oppført eit større sjøhus for salteri, som òg vart innreia for skipshandel og krambuvarer. Mastkrane vart reist i 1906, men den vart for liten, og ein ny, svær kran, kom i staden i 1919, så no kunne sjølv den største masta verta vippa til vêrs. 





Ottesen Skibsbyggjeri leverte nybygg heilt fram til 1950-åra, med «Olav  Østensjø jr.» som det siste nybygget så lenge Gunvald sat med styringa. Sidan vart det mest reparasjonsarbeid som vart utført på verven. 





Det kom seks nybygg i tida 1955-1961, med svenske «Amazon» som det absolutt siste. 





I dag (1998) er det Sagvåg Båtservice som fører tradisjonane vidare på Jensaneset. 





-------------------------------------------------------------------------------------------------------------------------------------





BREIAVIKJO





Otte var den eldste sonen til Nils Ottesen Jensanes. Han var fødd i 1860. Som eldste guten i ein stor syskenflokk, var det heilt naturleg at han tidleg, lenge før han vart konfirmert, hjelpte til på verven. Etter at han vart konfirmert, i 1875, fekk han hug til å ta ein tur med eit fartøy, for verkeleg å sjå og kjenna korleis desse oppførte seg i sjøen, men etter ei tid om bord, gjekk han attende til vervaarbeidet, saman med far sin på Jensaneset. 





I 1882 var Otte ute for ei lei hending. Ein arbeidsdag fekk han seg eit slag i foten. Denne skaden tok seg ille til, og det enda med at foten vart amputert over kneet, og Otte måtte resten av livet gå med trefot. 





Otte starta eige skipsbyggeri i Breiavikjo om lag 1890. Han var spesialist på hønerevskøyter. Desse båtane var svært praktiske, det vart større dekksplass, medan skroget var det same som på ei vanleg skøyte.  Det vart betre plass, både for fiske og for dekkslast. 





I åra som følgde leverte Otte mange båtar frå Breiavikjo, og han slippsette båtar med renne og handslep. 


Hønerevskøytene Otte bygde vart kjende over heile Vestlandet, på byrjinga av 1900-talet. «Hildur» var ei av dei, bygt for Valvatne Trelast. Denne kan ein sjå modell av i administrasjonsbygningen gjå Valvatne Trelasthandel i Sagvåg. (No flytta til Heiane - 2004).





I 1912-1914 bygde Otte to slippar i Breiavikjo, ein stor og ein liten, så no vart det lettare å få båtane på land. Patentslippen i Breiavikjo var den første i sitt slag i distriktet. Det vart montert oppgangssag, og sett opp maskinverkstad og smie på Sandholmen. Etter at ein fekk slippane i Breiavikjo, vart det mykje arbeid med reparasjonar av ymse slag. På oppgangssaga kunne dei no skjera stokkane til plank og til spantetømmer, alt etter trong. Stokkane fekk dei frå skogane her på Stord, og på Rydland. 





I 1919 vart det spanta opp ein 152 fot stor båt  (dampskipet «Solnut») på Sandholmen. Kontrakten vart kansellert, og skipsbyggeriet gjekk konkurs. Det var ikkje berre eigarane som vart råka, for Breiavikjo var ein stor arbeidsplass på den tida, med 50 mann i arbeid.     





-------------------------------------------------------------------------------------------------------------------------------------








TJØREGROVNESET





Eldste son til Otte Nilsson Ottesen, Nils B. Ottesen, gav seg ikkje då konkursen kom i Breiavikjo. Han leigde plass ute på Tjøregrovneset, og bygde to båtar der i 1924/1925, såkalla motorsiglarar. «Undal» var den første av desse.


Dei vart levert til Sørlandet (Snik) begge to. Det var 10-12 mann som bygde desse båtane, spissøyarar og nokre brør av Nils B. Ottesen. 





Dei to motorsiglarane, 62 fot lange, vart begge bygde etter same modellen. Den eine fekk namnet «Undal», og eigaren var David Severin Davidsen Mørkesdal, frå Sør-Audnedal (Snik). 


Båten vart sett på sjøen 9. september 1924, og levert ut på hausten same året. Sommaren 1926 forliste «Undal» ved Jæren, og Davidsen og to søner kom vekk. Sjå eige stykke om båten nedafor. Båten vart seinare berga (attfunnen vest av Danmark, ved Esbjerg), men selt, og endra namn til «Valle». 





Den andre båten fekk namnet «Magneten», og eigar var Adolf Nilsen. Den gjekk i same fart som «Undal», men vart selt i 1965 (til Åsulv Thomsen Stubhaug, Søgne), og her høyrer båten heime endå (1980).





Tredje båten bygt der ute vart gjort ferdig på Jensanes. Det var ein kutter på 71 fot. Båten fekk namnet «Solid», og eigar var Anders Mørkesdal frå Snik, Sør-Audnedal. 





-------------------------------------------------------------------------------------------------------------------------------------





HOLMEN





I 1933 starta Nils B. Ottesen, og brørne Per og Sverre Ottesen, Holmen Båtbyggeri. Dei bygde for det meste skøyter og gavlabåtar for kystfiske. Det vart bygt mange slike båtar dei åra verven var i gang. Under andre verdskrigen gjekk det mest i reparasjonar, då det var vanskeleg å få byggjeløyve for fartøyeigarane. 





Dette hjartesukket kom frå Nils B. Ottesen, og var nedskrive julafta i 1932: 





«Bor nu i nyt hus på Askemyren, Sydnes, har vært uten arbeid i 2 ½ måned, har hugget Krog, ca. 6o stk. Skal gå i gang med værft på Tøndefabrikken (Holmen), jeg, Per og Sverre. Har kjøpt plassen for 2500 kroner, er pengelens, svært vanskeligt, nesten fortvilet overalt og alle vanskeligheter. Håper alt går godt, selv om det ser mørkt udt.»





Skipsbyggeriet på Holmen var i drift til 1965. 





------------------------------------------------------------------------------------------------------------------------------------








AASHEIM & VALVATNE SKIPSBYGGERI PÅ ERIKSØYRO





Frå oppstarten i 1935, og fram til at verksemda dabba av fyrst på 1950-talet, vart i alt 14 nybygg sjøsette på Eriksøyro. Båtane varierte i storleik frå 40 til 110 fot, og var alt frå tradisjonelle gavlabåtar, skøyter og kutterar, til meir moiderne kryssarar, og såkalla strømlinje-båtar. Arbeidsstyrken var i dei travlaste tidene, nett etter andre verdskrigen, på meir enn 20 skipstømmermenn. I tillegg kom stålarbeidarane som var tilsette i sagvåg Sveis, eit underselskap av treskipsbyggeriet.





Det var brørne Fredrik Aasheim og Bernt Valvatne, og eldste son til Fredrik, Asbjørn, som tok til med båtbygging på Eriksøyro. Dei hadde i mange år vore i arbeid hos Ottesen på Jensaneset, og hadde lært fartøybyggjarfaget der. 





Skipsbyggeriet bygde fleire motorkutterar, på kring 60 fot. Den eine av kutterane, «Havørn», vart rekvirert av dei allierte under krigen, og nytta i Nordsjø-trafikken. Mellom anna deltok han i det såkalte Lofot-raidet, julehelga 1941. 





Frå 1941 til 1945 vart heile seks nybygg kontraherte og bygde. Havfiskefartøyet «Aura» var den største båten dei bygde på Eriksøyro, og målte heile 110 fot. «Aura» fekk ein trist lagnad. Den 1. september 1944, kort etter at båten hadde forlate Sagvåg, gjekk han på ei mine, og forliste, utafor Ålesund. Maskinisten vart drepen, og skipperen hardt skadd.





Diverre for treskipsbyggeria på Vestlandet, skjedde størsteparten av attreisinga innan fiskerinæringa etter krigen ved hjelp av innførte fartøy, og ombygte minesveiparar. Såleis kom Aasheim & Valvatne berre til å byggja to nybygg etter andre verdskrigen. Det var M/S «Voni» i 1946, og M/S « Espholm» i 1948. 





For å møta den nye tida, med omskifte frå trebåtbygging til reparasjon av stålskip, bygde dei på Eriksøyro opp ei mekanisk avdeling, og tilsette Odd P. Bjelland til å leia stålarbeidet. Han skipa seinare Leirvik Sveis, i Evjo på Leirvik. 





Forutan småreparasjonar av stålskip, hadde dei fleire ombyggingar, som gav mykje arbeid. Mellom anna vart lastebåten «Sagvaag» ferdig ombygt i 1948. Skipet vart landskjent i 1946 då det eksploderte i karbidfart, og heile mannskapet på ni omkom. 





Utetter 1950-åra vart det verre og verre å skaffa høveleg arbeid til skipsbyggeriet, og i 1953 slutta verksemda av. I dag er det to av sønene til Asbjørn Aasheim som driv båthamn på Eriksøyro, med slipp, oppstillingsplass og butikksal. 





------------------------------------------------------------------------------------------------------------------------------------





SEGLNESET





Elektrosveis vart starta i 1951, av Gustav Alsaker og Trygve Ottesen. Dei bygde jarnbåtar på Vervatåno, same som Anders Arnesen Kjærevik bygde klinkerjekter i 1820. 





Elektrosveis leverte mellom anna fleire fiskebåtar, før verksemda vart lagt ned i 1962. 





No har Leirvik Sveis overteke plassen (Leirvik Module Technology 2004), og endra namnet til Seglneset - ei oljeretta verksemd.





------------------------------------------------------------------------------------------------------------------------------------





RISNES OG SØNNER





Risnes og sønner starta opp med båtbygging i 1949, og driv for fullt endå. Dei har bygt jarnbåtar i alle desse åra, og har heile tida hatt nok å gjera, flinke og likande folk som dei er.





Ein av spesialitetane til Risnes er toskrogs arbeidsbåtar for oppdrettsnæringa. Det er levert over 30 båtar av denne typen.


-------------------------------------------------------------------------------------------------------------------------------------





SILDOLJEFABRIKKEN





«I september maanad i fjor tok dei til aa byggja ein sildoljefabrikk paa ein holme utmed den store kaien aat gruva. Det var Aamund Vikanes, Brørne Ottesen og nokre andre som sette arbeidet igong. Det var vanskelige tider aa byrja eit sligt arbeid; men det gjekk bra. Maskinorne kom fraa Kristiania, og dei byrja montera saa snart huset var so mykje ferdigt. Det vandsjelegaste spursmaalet vart vatn. Der paa holmen var ikkje, og ikkje noko i nærleiken heller. Heilt upp til Nestjørni, 8-900 meter derifrå - maatte dei gaa for aa finna nok. Det var svært dyrt, men vatn maatte dei ha, kva det kosta. No er dei daa komne so langt at det er meininga aa setja igong ein av dei fyrste dagane. Igaar hadde dei fyrt upp under kjelen for aa sjaa kor det arta seg. »





Slik heiter det i «Sunnhordland» fredag 27. juni 1919.





Den nye fabrikken kom i gang månaden etter, og til same lokalblad opplyste disponent Ånen Vikanes at sildolje vart tappa på det eine fatet etter det andre, og alt gjekk bra. 


Det var brørne Gunvald og Nils Andreas Ottesen som, saman med Ånen Vikanes, i 1915 kjøpte Flatholmen, i innseglinga til Sagvåg. Truleg hadde dei fleire planar, men det vart til at dei bygde sildoljefabrikk på Flatholmen, og denne stod ferdig i 1919. 


I tillegg hadde dei sildesalteri på Jensaneset.





Den første tida var sildolje ei god inntektskjelde, både for eigarane og for dei mange arbeidsvillige hendene. I sesongane kunne fabrikken sysselsetja eit 30-tals menneske, både menn og kvinner. Men utetter i 1920-åra fekk sildoljefabrikken problem. Drifta var lite lønsam, og til slutt måtte Haugesund Sparebank ta over drifta. 


Natt til onsdag 3. november 1926 brann fabrikken ned til grunnen. Han vart aldri bygt opp att.





-------------------------------------------------------------------------------------------------------------------------------------





RUTEBÅTEN KJEM TIL SAGVÅG





I sagvåg har det vore handel sidan 1868. 


Frå 1876 stogga rutebåten for Sagvåg. På denne tida var ikkje leia inn oppstaka, og båtane våga difor ikkje gå inn, mellom ei rad umerka grunner. Ekspeditøren måtte møta båten ute i fjorden. 





Ole Knutsen Rydland tok over handelen i 1880-1881, og vart postopnar då Sagvåg fekk postopneri i 1894. Frå 1910 vart han òg ekspeditor for HSD-båtane. Han tykte ikkje om ordninga der han måtte møta dampen ute i fjorden.





Leia inn til Sagvåg vart no merka, og O.K. Rydland fekk bygt kai for rutebåtane på Bornholm, inst i Sagvåg. Denne kaien, bygt for dampskipa, har sidan fått namnet Dampskipskaien. 


Det vart òg bygt ei ekspedisjonsbu i tilknyting til kaien, denne vart riven då Magnussen bygde ny butikk/bustad i 1983.





Ole Knutsen Rydland var med i leiinga av HSD i 24 år, og direktør i 16 av dei.





Kjelder: Stord bygdebok - band 3.





Tore Lande Moe - Stord Handelsforening





------------------------------------------------------------------------------------------------------------------------------------





KISTRANSPORTEN OG JARNBANEN GJENNOM BYGDA





Det Bergenske Grubeselskab etablerte gruvedrift på Litlabø og Nysæter i midten av 1860-åra, og den ferdige kisen vart frakta i prammar over Storavatnet til Sagvåg. Like ovanfor elva i Sagvåg monterte gruveselskapet ein handdriven svingkran, og med den vart malmkassane løfta opp på traller, som gjekk på skjener ned til sjølve utskipingsstaden, som vart kalla Kishaugen. Utanfor den bratte hamaren var det så brådjupt, at fartøya kunne leggja seg heilt innåt land, og ta kisen om bord.





Då A/S Stordø Kisgruber etablerte seg på Litlabø, brukte dei Kishaugen som utskipingsstad den første tida. Dette var tungvint, og anlegget hadde for liten kapasitet. I 1909 byrja arbeidet med jarnbanen til Grunnavågsneset, eller Kiskaien, som anlegget seinare vart kalla. 





Parallelt med banebygginga, gjekk arbeidet for fullt på kaianlegget, og på Litlabø var det stor aktivitet, med oppføring av ulike bygningar. 





I april 1911 låg lastedamparen «Dovre» av Bergen ved den nye kaien i Sagvåg, og tok inn den første kislasta derifrå.     


 


------------------------------------------------------------------------------------------------------------------------------------





Her følgjer soga om nokre av båtane, slik me har fått ho skildra.





Det gjeld motorskøyta «Ora & Labora», bygt i 1894 som hønerevskøyta «Capella».





Det gjeld det kombinerte fiske- og fraktefartøyet «Aura», levert i 1944.





Det gjeld skøyta «Undal» frå 1924, seinare omdøypt til «Valle».





Det gjeld motorkuttaren «Utvær», frå 1931, seinare namn «Sjøhauk». Seinare endå ein gong M/K «Utvær».





Det gjeld redningskryssaren frå 1951, «Olav Østensjø jr.».





Det gjeld frakteskuta «Solvang II», frå 1939. 





Og det gjeld jakta «Johanna», frå 1892, som vart bygt på Tustna på Nordmøre, men under byggjeleiing av Otte Nilsson Ottesen. Han bygde òg skøyta «Laurvik» same staden, for levering året etter.





Det gjeld rutebåten «Tjeldøy», som Ottesen Skibsbyggjeri bygde skroget til i 1956.





Og det gjeld redningskryssararen «Haakon VII», som òg Ottesen Skibsbyggjeriet bygde skroget til, to år seinare. Begge desse stålskroga vart bygde for Stord Verft A/S.





Til sist gjeld det hønerevskøyta «Hildur», bygt av Otte Nilsson Ottesen i Breiavikjo i 1904, for Valvatna Trelast.








Under er det mykje nytta lengdeeininga fot. Ein norsk fot er rekna til 31,38 cm. I motsetnad til ein engelsk fot, som er 30,48 cm. Både norske og engelske fot er delt i 12 tommar.


Og ei alen er lik to fot, eller 62,75 cm.

Me byrjar med «Capella», seinare namn, frå 1927, «Ora & Labora».





Dette er skrive av Hans Georg Knutsvik





Kjennesignal LGYV (LGHW)





Gjennom tidene har det vært mange fraktefartøyer på Ryfylke-fjordene. Det var både jakter, skøyter og kuttere. De gikk med ved, fjordabord, skjellsand, råstoff og annet tenkelig gods. De fleste av dem er borte nå, men de vil fortsatt bli husket av den eldre garde, og fortsatt snakkes det om dem. 





R-10-J, «Ora & Labora», navn fra 1927, er ei skøyte som ikke trenger nærmere presentasjon. Den var kjent av de fleste, både i hjemlige trakter, og etter hvert også på kysten. Det var brødrene Ola, Ommund og Bernard Gjerde som satte gjetord på fartøyet. Skøyta stampet seg fram i allslags vær, mens de fleste andre holdt seg i havn. «Ora & Labora» forliste flere ganger, men som en Fugl Fønix lurte den seg alltid unna sin våte grav. Den skøyta lå aldri i ro, de sov seg ikke til pengene de karene, sier andre fartøyfolk. Kokekyndige maskinister, godt kjent på kysten, er en tittel som må være passende for Ommund Gjerde og sønnene hans. Begge var med da de var ganske unge. 





Skøyta ble bygget i 1894 i Sagvåg, av Otte Nilsson Ottesen, i Breiavikjo, som hønerevskøyta «Capella». Skøyta ble bygget for Martin O. Hovland, Espe i Hardanger. Den var 51,5 fot lang, 16,9 fot bred, og var målt til 28,11 bruttotonn. 


På denne tid var Knut Espe skipper på seilskøyta. Senere var den på makrellfiske i Nordsjøen.





Den 18. august 1927 blir skøyta målt i Stavanger, nå med navnet «Ora & Labora», som betyr «be og arbeid». Den nye eieren var Peder Dahl, bosatt på Engøy. Han satte inn den første motoren, som var en 12 hk Rapp. 


Styrehuset var lavt, slik at storseilbommen gikk over. Peder Dahl, eller «langeper», som han ble kalt, brukte skøyta til å føre ved til byen. Rundt 1931 døde Peder Dahl, og fartøyet ble lagt ut for salg. Skøyta ble solgt til Ola Gjerde, Jelsa. Han, og brødrene Ommund og Bernhard, gikk med ved til Bergen, og med skjellsand hjemover. Det gikk seint med den lille Rapp-motoren, ca. seks mil, og var vinden for frisk, måtte de krysse seg ut Byfjorden. 





På sommeren 1933 ble «Ora & Labora» totalfornyet. Dette ble gjort på Vatlandsvåg, hosd brødrene Ivar, Johannes og Dave Naustvik. Samtidig kostet de på seg en ny 35 hk Rapp, til 7000 kroner. Denne sommeren var så varm at de ikke orket å jobbe om dagen, så de måtte ta kvelden til hjelp. Skøyta ble ferdig sent på høsten, 52,6 fot lang, 17,2 fot bred, og 34,86 bruttotonn. 


De gravde fortsatt etter skjellsand. De gikk mye på feltet ved Bakkasund i Korsfjorden, og Røstøy i Austevoll. Skjellsanden ble levert til Rosland i Sandnes, de kunne levere så mye de orket. Om vinteren gikk de med sild til sildoljefabrikkene. 





I 1937 forliste «Ora & Labora». De lå i Bakkasund og grov skjellsand, da det blåste opp. Det ble riktig storvær, og de måtte bare komme seg vekk. Rapp-en, som alltid hadde vært til å stole på, stoppet, og de drev på land. 


Senere fikk de vite at det var gått ned flere fartøy i Nordsjøen og på kysten.


Men «Ora & Labora» ble berget, skøyta ble fylt opp med tomme fat, og slept til Ottesen på Sagvåg, hvor den fikk ny kjøl og akterstevn. 





Natt til 9. april 1940 var Ola og Ommund med skøyta i Vignesholmene og lastet. De kom til Sandnes om morgenen klokka 07.00. Der var det stor trafikk, så de skjønte at noe var på gang. Det var jelsabuen Harald Hagen som kom om bord, og fortalte at Norge var kommet med i 2. verdenskrig. De kom seg hjemover, og fikk losset i Jelsa-traktene. Deretter gikk de til Stavanger, for å hente varer til en del kjøpmenn fra Jelsa-fjorden.





Rundt 1947 kjøpte Ommund Gjerde skøyta, sammen med sin eldste sønn, Reidar, som da var 13 år. De seilte sammen, både med skjellsand og i sementfarten på Brevik. I 1954 solgte Reidar sin part til sin yngre bror, Jan. Selv gikk han om bord i onkelens nye fartøy, «Flamingo». Far og sønn gikk i samme farten fremover. Ommund lærte opp begge sine sønner til livet på kysten. De må ha gått i en god skole hos sin far, gfor begge har siden hatt sitt levebrød som fartøyførere. 





Den 31. oktober 1963 ble skøyta solgt til Odd og Bjørn Slettebø, Høyvik, for kr 10 000. De hadde fra før den lille jektebåten «Jelsa», som var bygget av Rasmus og Levard Straumberg, en gang i 1850-60-årene. Slettebø byttet styrehus på fartøyene, før de solgte jekta til Sauda. (Er nå (1998) i Oslofjorden, og eies av Reidar Simonsen, Drilling).


Det nye styrehuset var bygget av Konrad Jekteberg tidlig på 1930-tallet. «Ora & Labora» var å se i fraktefart på kysten enda noen år. 





Den 11. mars 1976 ble skøyta solgt til dykkerklubben «Aquarius, som brukte den i ca. ti år, på tokt rundtom på kysten. Den gamle 35 hk-Rapp-en, fra 1933, ble skiftet ut, og en bilmotor ble satt inn i stedet. 





Til slutt ble «Ora & Labora» solgt til nye eiere i Dirdal. Mett av dage, ble skøyta sprengt i Dirdal, en gang på 1980-tallet. Det sies at det er seigt skinn på gamle bikkjer.





--------------------------------------------------------------------------------------------------------------------------------------





Soga om «Aura»    





Av Asbjørn Aasheim





Sommaren 1941 fekk Aasheim & Valvatne skipsbyggeri i Sagvåg førespurnad frå eit bergensfirma, om å byggja eit fartøy på 110 fot. Skipsbyggjarane på Eriksøyro funderte på tilbodet ei stund, sidan dei ikkje hadde bygt så stort før. Og så var det alle vanskane som okkupasjonen førte med seg.


Krigen varte ved, og det skorta på både varer, utstyr og byggjevyrke. Alt var rasjonert. I tillegg førte tyskarane eit overoppsyn som ikkje nett var av det gode. 





Trass i dei vanskelege tilhøva, valde ein å seia ja til byggjeoppdraget. Den 19. august 1941 var Asbjørn Aasheim i Bergen og signerte kontrakten. Tingarane, skipsreiarlaget M/S Nestor, ønskte seg eit kombinert fiske- og fraktefartøy, bygt etter dei moderne prinsippa med utfallande baug og kryssarhekk. 


Lengda mellom stamn og stilk skulle vera 110 fot, breidda ved midten 23 fot, og djupna til dekk 12 fot.  


 


Nybygget skulle vera ferdig i månadsskiftet oktober/november 1942, men «grunnet vanskelige forhold for anskaffelse av materialer og råvarer», tok skipsbyggjarane atterhald om leveringstida. 


Kva som vidare hende, mellom tingarane i Bergen og skipsbyggeriet, er noko uklårt. Det me veit, er at dei to partane avslutta samarbeidet. Bergensfirmaet fekk i staden bygt eit liknande nybygg hos skipsbyggjar O. Lothe, på Flatråker, Tysnes. Det vart levert i 1944.





Byggjekontrakten på Eriksøyro vart overteken av Johan og Arne Remmen, i Ålesund. Dei skulle betala 161 000 kroner for båten, same sum som reiarlaget i Bergen hadde forhandla seg fram til nokre månader før.





No tok eit omfattande arbeid til på Eriksøyro. Skipsbyggjarane vende seg til skogeigarane på øya, og kjøpte opp tømmer til innved og hud. Noko materialar kom like ifrå Sogn.





Eiketømmeret, som skulle nyttast til stamn og stilk, fekk dei ifrå Hålandsdalen. Sjølve arbeidet med båten kom likevel ikkje i gang før ut på seinsommaren 1942. I eit notat, der nybygget er gjeve byggjenummer 12, heiter det: «Bygg nr. 12. Spantingen begynte den 21/9-1942, med Fredrik Aasheim, Sverre Aasheim, Torvald Aasheim, Rasmus Rutle og Kristoffer Stokken». 


Arbeidet heldt fram utetter hausten og vinteren, og i heile 1943. I månadsskiftet oktober/november 1943 var «dekk og hud drevet», og den 22. desember 1943 kunne endelig nybygget på på sjøen. Kasing (maskinruff), nedgangskappe og lukekarmar skulle vera av stål. Sidan den mekaniske avdelinga på Eriksøyro ikkje kom skikkeleg i gang før etter krigen, vart dette arbeidet sett vekk til A/S Stord (Kjøtteinen). Nokre dagar etter sjøsettinga, vart difor skroget slept til Kjøtteinen, der samankoplinga skulle gjennomførast. Aasheim & Valvatne hadde eigne folk med under dette arbeidet. Lukekarmane skulle òg ha vore forarbeida ved A/S Stord, men det var ikkje mogeleg å få tak i stål. Ein laut difor ty til ei kriseløysing, og laga karmane av eik. 





Nybygget kom snart attende til Sagvåg, der det resterande arbeidet vart utført. Framdriftsmotoren, ein norskprodusert «Union» på 240 - 300 hk, kom til sagvåg i mars månad. Ein montør frå maskinfabrikken var med og hjalp til under installasjonen. Medan dette arbeidet pågjekk, vart overbygningen, med kommandobru og båtdekk, gjort ferdig. I midten av juni lånte dei mastekranen på Jensanes, og vippa opp dei to mastene på båten. Så kom endeleg den store dagen, onsdag den 5. juli 1944. Då skulle nybygget overlkeverast til tingarane. 





Båten til Remmen vart gjeve namnet «Aura». Bygginga hadde teke lang tid, men reiaren fekk venteleg den båten han ville ha. Aasheim & Valvatne hadde arbeidd med «Aura» i nesten to år. I alt var det utført 26854,5 arbeidstimar. Noko ekstraarbeid hadde kome til under byggjetida, slik at sluttsummen nådde opp i 170 000 kroner. Etter at alle utgiftspostane var rekna ifrå, kunne skipsbyggjeriet på Eriksøyro bokføra eit overskot på kr 4038,58. 





Då skipper Arne Remmen, og mannskapet, gjekk nordover med «Aura», stod det òg to personar frå Sagvåg om bord. Det var Arnt Thorbjørnsen, og sonen, Olav. Arnt hadde fått seg arbeid ved Liaaen mekaniske i Ålesund, og valde av den grunn å reisa med familien. Møblar, klede og andre eignelutar var med «Aura».


Ingebjørg Thorbjørnsen, og dottera Bjørg, valde å fylgja rutebåten til Bergen, og vidare derifrå med hurtigruta.





Den gong tretten år gamle Olav Thorbjørnsen minnast at «Aura» gjekk til Brattvåg, etter at han og faren var sett i land i Ålesund. Der skulle det monterast vinsj og hydraulisk utstyr på båten. Medan båten låg i Brattvåg, fann det stad eit alliert flyåtak i området. Olav opplevde hendinga frå ei skulestove på Hildrestranda. Han minnest at lærarinna freista å halda ungane innandørs, men det var nyttelaust. Alle storma ut på skuleplassen, for å få fritt utsyn til kamphandlingane. Tyske luftvernstyrker tok opp kampen mot inntrengarane, og i skotvekslinga som fylgde, styrta eit av flya i sjøen. Olav kunne ikkje heilt skjøna kvifor dei allierte flya bomba ute i fjorden. Det var ikkje eit einaste tysk fartøy å sjå i skipsleia. Seinare fekk han vita at det var miner som engelskmennene la ifrå seg, i ein freistnad på å vanskeleggjera navigasjonen for dei tyske fartøya i området. Samstundes vart fleire fyrlykter bomba, for å mørkleggja leia. 


M/S «Aura» låg i Brattvåg til 1. september. Då kasta fartøyet loss, og sette kursen mot Ålesund. Trass i at Remmen, og dei andre om bord, kjende til minelegginga, valde dei å gå innanskjers. Etter åtaket hadde tyskarane starta med å rydda minebelte, men dei fekk ikkje med seg alle. Då «Aura» runda det øydelagte fyret ved Lepsøy-revet, kom det brått ein kraftig eksplosjon, og akterenden på båten vart løfta opp av sjøen. 


Skaden var så omfattande, at båten seinare sokk. Maskinisten vart drepen, og skipperen hardt skadd. Folk meinte at det måtte vera ei av dei engelske magnetminene som smalt i maskinrommet på «Aura». 


Truleg vart ho sugd opp til overflata, av krafta frå stålet i båten. 


Då skipsbyggjarane på Eriksøyro fekk høyra om ulukka, sende dei eit brev til reiaren. Her heiter det: «Vi har hørt gjennom rykter at «Aura» er gått på en mine, og er søkkt utenfor Ålesund. Vi ville gjerne høre detaljer om dette, dersom du er god for å skrive. Vi har hørt at dere blev såret alle sammen, og det er det verste. Vi hører ofte at det er båter og folk som forliser og kommer bort, men det gjør ikke det inntrykk som når vi personligt hører om kjennsfolk. Vær snill å skriv noen ord dersom du er god til. Sender vedlagt et billede av  M/S «Aura». 


Hilsen A. Aasheim.





Maskinisten på «Aura» var Bjarne Karsten Skutevik, fødd i Ålesund i 1917. Han hadde vore med under bygginga på slutten, og budde då hos handelsmann Sigurd Jonassen, her i Sagvåg. Skutevik oppheldt seg


på dekk då mina smalt. Eksplosjonen kasta han opp i ein av bjelkane på galgedekket, og han vart livstrugande skadd. Han vart frakta til sjukehuset i Ålesund, men livet stod ikkje til å berga. Bjarne Karsten Skutevik døydde før dagen var omme.




















 SKØYTA «UNDAL» (seinare «VALLE»)





Bygt av Nils B. Ottesen, på Tjøregrovneset i Sagvåg





Skrive av Rolf Ottesen





Etter om lag 20 år med liv og røre på verven i Breiavikjo og Sandholmen, vart det dårlege tider for den verksemda òg. Mange småverksemder og privatpersonar kom i økonomisk uføre på den tida, og måtte prøva mange utvegar for å berga seg og sine. 


Nils B. Ottesen (1889-1961) vart ståande så å seia «på bar bakke», etter at verven han var medeigar i, tapte kampen med banken om pengane. 


Men, som Henrik Ibsen skriv i Terje Vigen: «Han sturet en dag, ja kan hende to, men så rystet han sorgen av.»





Nils B. Ottesen fekk leiga Tjøregrovneset i Sagvåg til skipsbygging, og han fekk kontrakt på to båtar, som vart bygde der i åra 1924/25. Det var UNDAL og søsterskipet MAGNETEN. 





For dei som iukkje er lokalkjende, kan ein seia at tek du ferja frå Sagvåg til Siggjarvåg (dette vart skrive i 1998), ligg neset tett ved på styrbord side, idet ferja forlet Sagvåg. Etter mitt syn på plassen, måtte det vera bale å byggja båtar der ute, men han kunne ikkje velja og vraka, og arbeid måtte ein ha. 


Skøyta «Undal» var den første båten som vart bygt der ute på neset, og den skal eg prøva å fortelja litt om no.





«Undal» var ein såkalla motorsiglar på 62 fot, (19 meter), og skulle byggjast for Daniel Sæverin Davidsen, Snik. I leksikon står det om plassen: «Snik (Snig) strandsted ved Snigsfjorden, i Lindesnes herred, Vest-Agder. I gammel tid kjent trelasthavn.»


Undal var det gamle navnet på Audnedalen, der skuta skulle høyra heime, og difor vart dette namnet teke i bruk. 





Etter gamle papir står det at båten skulle kosta 8000 kroner. Det skulle 2 ½ tommars hud, og to tommars garnering, fire raster med livholt, og to tommars dekk. Stamn, stilk, lukekarmar og kryssholt skulle vera av eik. Resten skylle vera av god furu, som det heiter. 





Garnering vil seia kleding av plankar, eller plater, på innsida av spanta, eller på innerbotnen. 





I august 1924 vart «Undal» sjøsett. 22. september vart riggen ferdig, og båten la ut på sin første segltur frå Sagvåg, over Sletto, gjennom Karmsundet til Kopervik. 





Karmøens Mek. Verksted var klar for montering av ein 20 hk Karm, og 17. november 1924 låg motorsiglar «Undal» oppankra på fjorden i Snik, etter ein vellukka tur frå Kopervik. 





Laurdag 24. juli 1926 kom «Undal» vestfrå, der skøyta hadde lossa ei last med stav. Båten var tom, og målet var å ta inn ny last aust for Lindesnes. Vêret var dårleg med høg, lang sjø, så dei styrte mot Tananger for å ta hamn der. Det var ikkje råd for dei å gå rundt Jæren.





I Tananger låg det fleire fartøy vêrfaste. Dei skulle samme veg som «Undal», nokre hadde lege der i fleire dagar. Tananger var ei god hamn i vind frå sørvest, så mannskapet fekk ei roleg natt, og var godt utkvilte neste dag. 





Utover kvelden spakna vinden, og mannskapa på skutene sette kursen for utkikksplassen. Her kunne ein sjå utover mot Jæren og Feistein fyr, og til øyane Rott og Kjør. Det braut kraftig mot holmar og skjer. Ein av skipperane bestemte seg for at han ville prøva å koma seg ut til Jærens rev, før vinden gjekk over på nordvest. Dette vart alle einige om, og sprang om bord, for å gjera skutene klar for seglas.





Klokka var bortimot ni om kvelden, då alle saman passerte Flatholmen fyr. Vinden var komen på vest, så alle seil var sette, og dei avanserte mot Feisteinen, med lang og tung sjø imot. Dette var i slutten av juli, og til vanleg var det mest lyst heile natta. Det var det ikkje denne kvelden, då det var disig og dårleg sikt. 





På ferda nedover Jæren, miste dei andre båtane kontakten med «Undal». Det fanst ikkje noko slikt som radiosamband i den tida, så det måtte gå på augnekontakt.





Heime på Snik var dei godt kjende medfarten til båtane, og også godt kjende med vêrtilhøva langsmed kysten. Dei kunne, utan radio og vêrmeldingar, rekna ut kva tid dei kunne byrja å venta skutene heim.





Hjå Davidsen i Mørkesdal, byrja dei å venta «Undal» heim måndag kveld. Tysdagen kom, men ingen kom heim til dei ventande i Mørkesdal. Dei vart urolege, og tok telefonkontakt med Tananger. Der fekk dei opplyst at «Undal» forlet hamna, saman med fleire andre båtar, sundag kveld. Dette såg ikkje bra ut, og det vart undersøkt på alle uthamner og redningsstasjonar langsmed kysten, der ein kunne håpa at dei kan henda var komne inn. Alt utan resultat.





Tysdag kom det eit telegram til Snik: Esbjerg 3. august. Motorskøyten «Undal» er innberget til Esbjerg uten mannskap.»





Eit forbipasserande engelsk dampskip hadda oppdaga «Undal» ca. 25 kvartmil (nautisk mil = 1852 meter)nord for Slugen, der ho låg og dreiv med kjølen opp. Ein bergingsbåt tok skøyta inn til Esbjerg. Skipsmastene var knekt. Inne i lugaren var sengtøy, klede og kjøkenutstyr i full forvirring. Alt tydde på at mannskapet hadde forlete skuta i all hast. Livbåten var eit lita nòtaskal av ein pram, så den var det lite bergingsvon i. I storm og uvêr hadde, på ein eller annan måte, den tomme, men solide skøyta, kantra. Mannskapet var eigar og skipper Daniel Sæverin Davidsen, 52 år, og to av sønene hans, ein på 21 år, den yngste berre 10-11 år. Alle tre omkom. 





Etter samråd med fru Davidsen, kjøpte Otto Olsen, Snik «Undal», i den stand ho låg i Esbjerg. Olsen fekk skøyta heim, og sette ho i stand. Namnet vart endra til «Valle», og på nyåret 1927 byrja skøyta på nye seglasar. Tønnestav til Vestlandet, og returlaster når det var oppnåeleg. Ei lang stund førte ho òg kalkstein frå Vestlandet, til Hunsfos fabrikker. 





I slutten av trettiåra vart ein 30 hk motor montert, også denne ein Karm.





Ein haustdag i 1946 sigla skuta frå Snik med ei last tønner, som skulle til Vestlandet. Vinden var sør-sørvest, og noko sjø, med dis og dårleg sikt. Komen nedover mot Jæren mørkna det, og vinden snudde mot sørvest. «Valle» heldt seg så godt av land som det let seg gjera, men då ho var komen opp mot Jærrevet, var vinden auka til kuling. Dette, saman med sterk straum mot land, førte til at skuta stranda. Skipperen, Harry Olsen, og bestmannen, Harry Bjerga, vart redda under dramatiske tilhøve, av redningsstasjonen på Jærrevet.,





Skuta vart vrak etter ei kort stund, men motoren vart liggjande på botnen, og vart berga etter ei tid.





Dette er den heller dramatiske soga om motorsiglar «Undal», bygt på Tjøregrovneset i Sagvåg i 1924. Nils B. ottesen bygde også «Magneten» på Tjøregrovneset, eit søsterskip til «Undal». Eigar var Adolf Nilsen, Snik.





Det meste om «Undal» er henta frå «Frakteskuter og fraktemenn» av Rolf Kr. Danielsen.











  





M/K «UTVÆR» (SJØHAUK)





Sagvågskutter var eit omgrep på 1920- og 1930-talet. Mange vakre kutterar gjekk av stabelen på verven til Gunvald og Nils Ottesen. Ottesen skibsbyggjeri var inne i ein periode med stor aktivitet, og berre i perioden 1915 til 1930 var det levert 75 nybygg. Av desse var 44 kutterar. Dette var gode sjøbåtar, som både vart nytta til fiske og i fraktefart. Reiarane kom frå heile norskekysten, og nokre heilt ifrå Island.





Ein av dei aller vakraste kutterane som vart bygt på Jensanes, var Fyr og Merkestellet sin M/K «Utvær». I listene står det at båten var 65 fot lang, 18 fot brei, og 10 fot djup. Båten var utrusta med ein tosylinda 50 hestekrefters Rubb, og haddev innreiing for mannskap under dekk, med berre éit lite lasterom. Båten skulle nyttast til inspeksjon og reparasjonsarbeidpå fyr og merke langsmed norskekysten. 





I Bladet Sunnhordland stod det å lesa 5. juni 1931:





«Fyr og merkestellet sin nye motorkutter, «Utvær», som for eit par dagar sidan vart levert frå Brødrene Ottesens verv i Sagvåg, var i går innum på Leirvik. Båten, som er forsynt med ein tosylindra 50 hk Rubb frå Rubbestadneset, såg ut som ein lystjott, og det er sagt at eit vakrare farty hev Ottesen ikkje bygt, og det vil ikkje segja so lite, for det hev gjenge mange vene båtar av stabelen på Jensaneset åri frametter.»





Overskrifta til denne vesle notisa var: Den nye «Utvær».Formuleringa vitnar om at det må ha vore ein gamal «Utvær» med i biletet. Sigurd Ottesen kan stadfesta dette. Han fortel at skipsbyggeriet laut ta ei gamal skøyte som delbetaling frå Fyr og Merkestellet.


Denne båten heitte «Utvær». Ved eit seinare høve fekk brørne Ånen og Bernt Vikanes kjøpa båten hos Ottesen. Dei beheldt namnet, og nytta båten i fiske- og fraktfart i mange år.





M/K «Utvær» vart overteken av Industridepartementets fangstkontor om lag 1960. Ein ny Wichmann 4DCT 240 hk vart montert i 1963, og det vart mest truleg bygt nytt styrehus i aluminium samstundes. Båten vart då nytta til kontroll av kvalfangst og anna fiske, langsmed kysten frå Vestlandet til Nord-Noreg. I denne perioden hadde båten heimehamn i Fosnavåg.





Aluminiumsoverbygget vart utvida heilt til skandekket i 1970, med ein gang på styrbord side, og utvida messe med gang på babord side. Målebrev datert 17. februar 1971 viser 75,67 bruttotonn. 





I 1975 overtok Noregs Sjøkartverk båten. No vart Stavanger heimehamn, og «Utvær» var nærast attende på «fødestaden». Båten vart nytta som losjiskip langsmed norskekysten, for Sjøkartverket sine folk. 





Etter at Noregs Sjøkartverk selde M/K «Utvær», skifta båten namn til M/K «Sjøhauk». Båten kom no i Støtteforeiningen for Sjøheimevernet, i Stavanger, si eige. Skroget vart måla grått, og båten vart nytta til militære øvingar. Basen var Ulsnes, Stavanger. Havarivernskulen leigde båten ein dag i veka, og nytta han i samband med redningsøvingar med helikopter i Boknafjorden. Mange nordsjøarbeidarar kom då i kontakt med den då nærare femti år gamle sagvågskuttaren.





Yrkeslivet til M/K «Utvær» tok slutt i 1985, mdå Olav Skaathun, frå Sandnes, kjøpte båten, for å nytta han som fritidsbåt. Skaathun var befal i Sjøheimevernet, og brukte til tider «Sjøhauk» i samband med øvingar. Skroget vart måla svart, og dei som kjende båten frå 1930-talet, ville neppe kjent han att. 





Frode Idsøe, som driv verkstad og slipp på Tau, kjøpte båten i 1993. Han eig båten framleis (1998), og fire veker kvar sommar er familien på tur med den stolte skuta. Idsøe, som er båtkunnig, har fornya i baug og hekk,


og har gjeve båten attende gråfargen. Noko av innreiinga er fornya og endra, men Idsøe har lagt vekt på å halda på den gamle stilen. Målet er å vedlikehalda båten, utan å endra på skrog eller overbygg.


Idsøe skifta namn på båten, til M/K «Utvær», i 1996.





M/K «Utvær» har vitja Sagvåg fleire gonger dei siste sommarane, og vonleg vil me få sjå den vakre sagvågskuttaren på «fødestaden» i mange år frametter.








Redningskryssaren «Olav Østensjø jr.»





Av Lars Mæland og Trygve Oma








Haugesundsguten Olav Østensjø jr. var ein av mange nordmenn som ofra livet på sjøen under andre verdskrigen. Olav hadde reist til Skottland i 1939, for å setja seg inn i drifta av fiskebedrifter. Dei planane vart drastisk endra, i og med krigsutbrotet, og unge Østensjø kom etter kvart i teneste i marinen. Han kom levande frå to forlis, men hadde lange opphald på sjukehus. Tredje gongen slo alt feil. Olav Østensjø jr. tenestegjorde på ein minesveipar, og den siste krigsdagen, 8. mai 1945, forliste han, og kom vekk i Kanalen (Den engelske kanal), 27 år gamal.





Dette var eit hardt slag for familien, skipsreiar Olav Østensjø, og fru Jenny, frå Haugesund. Dei bestemte seg for å byggja ein redningskryssar til minne om sonen: «Olav Øst
